
PUNTIRU PEDROPA
KILLKASHKAN KILLKA

Pedro saludan shikwa kawsahuk kirikkunata
12 Munashkayni wawkinikuna paninikuna,

fuka  Pedro  Jesukristupa  kamachishkan
chaymanta kachashkan kani paypa shiminta
yachachinaynipa. Nawpamanta pacha Yayanchi
Dios yachashpan Jesusta kirina kanaykichita
kankunata akllarka payta kasuk runakuna
kanaykichipa. Espiritunta kankunama
kachashpan kankunata aliyachirka. @ Chasna
kashpanmi Yaya Diosta kasukkuna tukushkan-
kichi, chaymantapas uchaykichikunamanta
llakichishka. Chasna llakichiy tukushkankichi
Jesukristu  uchaykichikunaranti = wafiushpan
yawarnin  shuturishkanrayku. Kunan
Amuykichi kashpan kay allpapi shuk allpamanta
runakunashina kawsankichi Yaya Diosta
mana kasukkuna chawpipi. Kankuna Ponto,
Galasia, Kapadosia, Asia, Bitinia allpakunapi
kawsakkunarayku killkani. Yaya Dios kankunata
tukuy uras ashwanta llakichichun chaymantapas
yanapachun kushilla kawsanaykichipa.

Yaya Dioswa kawsak rinanchimanta yachachin
3 Wawkinikuna paninikuna, akuychi Amunchi
Jesukristupa Yayanta paypa Yaya Diosninta
kushichishunchi yapa alimi kanki nishpa.
Nukanchita yapakta llakichishkanrayku Espiri-
tunwa mushu kawsayta kushpa mushu runata

rurashka. Chasna kashpanmi kushikushpa
chapanchi shuk puncha silupi Yaya Dioswa
kawsak rinanchita. Jesukristuta warfiushkanmanta
kawsachimushkanrayku yachanchi fiukanchitapas
chasnallatata kawsachinanta paywa kawsak
rinanchipa. 4 Chasna paywa kawsak rishpaykichi
Yaya Dios kankunata yapa ali kawsanata silupi
kunka, maykantami kunan kankunarayku
wakaychahun. Chayka manami waklinkachu,
nima tukurinkachu, tukuy uras alilla kanka,
nima pi uchata rurankanachu. > Yaya Dios
kankunata atun yachayninwa wakaychanka
tukuy parisinakunamanta kishpichishka
ali kawsana silupi paktanaykichipa, paypi
sinchikushpa kawsashkaykichirayku. Chasna
Nukanchita kishpichinanta unay rimashpan
shutipa paktachishkanta allpa tukurinan uras
riksichinka.

6 Chayta yachashpaykichi atunta kushikuychi.
Kunan kay allpapi kawsahushpaykichira shuk
punchakuna Yaya Diosta Kkirihushkaykichipi
achka imapi kamarishka kahushkaykichirayku
parisishpaykichipas kushikuychi. 7 Chasna
parisishpaykichi atipankichi rikuchinata
Yaya Diosta shutipa kirikkuna kanaykichita.
Orota yuyariychi. Orota ninapi churanchi
kamananchipa shutipa oro kananta.
Chaymantapas churanchi, oro kashpan tukuy
susyan rupananpa, orollana kiparinanpa. Mana
oro kashpanka llampu rupan. Shutipa oro
kashpanka mana rupanchu. Chasna kashpan
yachanchi shutipa oro kananta. Yaya Diosta
kirishpaykichi parisinakunawa kamarishka

kanaykichi tiyan, imashnami oro ninawa
chasna. Yaya Diosta kirishpalla katishpaykichi
chay Kkirinaykichika tukurik oromanta yapa
valin. Chasna alita kirishkaykichita rikushpan
Jesus kuti shamushpan Yaya Dios kankunata
rimanka alita kirik runakunami kankichi nishpa.
Chaymantapas kankunata kushichishpan atun
yachayyu tukuypi alilla kanaykichipa ruranka.

8-9 Kankuna Jesukristuta nima ima uras
rikushpaykichipas payta yuyahunkichi.
Kunanpas payta mana rikuhushpaykichipas
paypi sinchikunkichi. Chasna Jesukristuta
kirishpa kawsashpaykichi yachankichi
Yaya Dios kankunata kishpichihushkanta
kirishkaykichishina paktachinanta. Chayta
yuyarishpaykichi fia atunta kushikuhunkichi.
Chay kushikuhushkaykichika mana rimaypachu
mana asirtaypachu atunmi kan.

1011 Nawpa Yaya Diospa yachayninwa
yachachikkuna wunay manara paktarishpan
Na rimarkakuna Yaya Dios llakichishpan
Nukanchikunata kishpichinanmanta. Yaya Diospa
Kachanan Kishpichikpa Espiritun paykunapi
kahushpan manara paktarihushpan paykunata
yachachirka chay Kishpichikpa parisinanmanta,
chaymantapas parisishkanwasha tukuymanta
ashwan suma atun apu tukunanta. Paykuna
yapa ashwanta yachanayashpankuna tukuy
killkarishkakunapi maskarkakuna. Yapa
yachanayarkakuna ima urasmi paktanka
chay  kishpichikka, chaymantapas  pimi
kanka nishpa. 12 Yaya Dios paykunata
riksichirka chay rimahushkankunaka

runakunata kishpichinanmanta mana paykuna
kawsahushkankunapi paktachinanta, ashwan
shuk puncha paktachinan karka. Chay
Nawpa Yaya  Diospa  kishpichinanmanta
rimashkankunaka kunan chay kishpichik
Jesukristu = shamushpan  fiukanchirayku fia
paktarishka. Yaya Dios Espiritunta silumanta
Nukanchi Jesuswa purikkunama kachashpan yuy-
achishkanshina kankunata chay suma ali shimita
Jesukristu = runakunata  kishpichinanmanta
yachachishkanchi. Tukuy chayta angelkunapas
yapa yachanata munanahun, imashnami Yaya
Dios runakunata kishpichin. Chasna kashpanpas
mana atipanahunchu yachanata.

Yaya Diosta kirikkuna payshina alillata
rurashpa kawsanahuchun

13 Tukuy chay kankunarayku Yaya
Dios rurashkanta yuyarishpaykichi achka
yuyaykichita sakiychi. Shuk yuyayllawa tukuy
shunkuykichimanta pacha yuyarishpaykichi
chapaychi Jesukristu rikurinan uras Yaya Dios
kankunata llakichishpan kishpichihushkanta
alita paktachinanta. 14 Yaya Diosta kasuk
wawankuna kashkaykichirayku ama
munashkaykichita rurashpa kawsaychichu,
imashnami fiawpa Yaya Diosta manara
riksishpaykichi kawsapayarkankichi. 15-16 Yaya
Dios killkachishkanpi riman:

Nuka ucha illa alikunallata rurak kashpayni

kankunapas Aukashina alikunallata
rurashpa kawsaychi nishpa.

Yaya Dios, maykanmikankunata kayashka paywa
kawsanaykichipa alillata rurak kashpan kanku-
napas payshina alillata rurashpa kawsaychi.

17 Kankuna mafashpaykichi Yaya Diosta
rimankichi Yayayni nishpa. Chasna payta
shuk aylluykichitashina rimashpaykichipas
ama yuyariychichu shukkunamanta ashwan
alitami llakichiwanka nishpa. Yaya Dioska tukuy

runakunata rurashkankunamanta chasnalla
tapunka alitachu rurashpa kawsashkakuna

manachu nishpa. Manami valichinkachu
shuk runata shuk runakunamanta ashwanta.
Chayta alita yuyarishpa payta Kkasushpa
kawsaychi, kay allpapi shuk allpamanta
runakunashina kawsahushpaykichira. 18-19 Yaya
rukuykichi wafiukunashina yanka kawsapa-

yarkankichi. Paykunapa kawsashkanku-
namanta  yachakushpaykichi = kankunapas
chasnallatata kawsapayarkankichi. Yaya

Dioska kankunata chay mana payta kasushpa
yanka kawsashkaykichimanta kishpichishka.
Mana kankunata kishpichishkachu tukurik
kullkiwa. Ashwan Jesukristu kankunaranti
kruspi wafiushpan suma yawarnin shuturishpan
kishpichiy tukushkankichi. Imashnami shuk
suma obehata wafiuchishpankuna yawarninta
shutuchipayanahun uchankunamanta llakichiy
tukunankunapa, chasnashinami suma ucha illa
Jesukristuka wafiushpan yawarnin shuturirka
uchanchimanta picharishka kananchipa.
Chayta yachashpaykichi Yaya Diosta kasushpa
kawsaychi.

20 Manara Yaya Dios kay allpata ru-

rahushpanra fia  yuyarirka  Jesukristuta
kachananta chasna wafiushpan runakunata
kishpichinanpa. Chay yuyarishkanta Yaya
Dioska unaymanta kunan paktachishka
fukanchikunarayku kay allpa tukurihushkan
punchakunapi. 21 Jesukristu kankunarayku
wafhushpan chaymanta kawsarimushkanwasha
Espiritunta kachashpan Yaya Diosta kasuk
tukushkankichi. Chay Yaya Diosmi Jesukristuta
wafhushkanmanta kawsachishka, chaymantapas
tukuy apukunamanta atun apu kananpa
silupi yaykuchishka. Chayta rurarka
kankuna payta kirishpa kawsanaykichipa,
chaymantapas tukuy shunkuykichimanta pacha
chapashpa kawsanaykichipa kankunatapas
wanushpaykichi kawsachinanta paywa pakta
silupi kawsanaykichipa.

22 Kunanka kankuna Yaya Diospa shutipa
kashkata riksichik shiminta kasushkaykichi-
rayku uchaykichikunamanta picharishka
tukushkankichi ali yuyaywa wawkikunawa
panikunawa yuyanakushpa kawsanaykichipa.
Chasna kashpan tukuy shunkuykichimanta
pacha mana sampayashpa shukwa shukwa
yuyanakushpa kawsaychi. 23 Yuyariychi Yaya

Dios kankunata mushu runata rurashkanta.
Paypa mana tukurik shiminwa kankunata

yuyachishpan mushu wawatashina rurashka.

Mana runa wahukmantachu mushu wawashina
tukushkankichi kuti wafiuk runalla kanaykichipa.

Ashwan Yaya Dios paypa mana tukurik shiminwa
kankunata yuyachishpan chasna tukushkankichi
wiflaypa kawsayyuna kanaykichipa. Chay

shimika wifaypa kawsayyushina mana tukurik
tukuy uras chasnalla rimak kan. 24 Chasnallatata
Yaya Diospa killkachishkanpi riman:

Tukuy runakuna kiwashina wafiuk kanahun.
Kiwaka  chakirin, sisanka  urman,
chaymanta wafiun. Runakuna kiwashina
shuk ratulla kawsan, chaymanta wafun.
Tukuy rurashkankuna kiwa sisashinami
chinkarin.

25 Ashwan Yaya Diospa shiminka manami nima
ima uras tukurinkachu, wifiayparayku chas-
nalla rimak kan nishpa.

Chay shimitami kankunata yachachishkanchi Je-

sukristu runakunata kishpichik kan nishpa.

2

1 Chayrayku tukuy mana ali ruranakunata
sakiychi.  Ama runakunata llullachichiychu.
Ama rimanaykichillawa ali yuyayyu tukushpa

kawsaychichu. Ama shukpa tiyashkanta
munarishpa kawsaychichu. Ama runa
masikichimanta washata rimaychichu.

2-3 Ashwan sinchikuychi Yaya Diospa shiminta
uyashpa. Imashnami shuk mushu wawayarishka
wawaka yapa munan chuchunata, chasnashina
munaychi Yaya Diospa shiminta yachakushpa
kasushpa kawsanata tukuy uras ashwanta
ashwanta Kkirinaykichipa. Amunchi Jesukristu
llakichiysiki yapa ali kananta fia alita
yachashpaykichi ashwanta ashwanta payta
kirishpa kawsaychi Yaya Dios kankunata
kishpichihushkanta alita paktachinankama.

Jesukristupi  sinchikuk runakunalla Yaya
Diospa rikushkanpi ali kanahun

4 Amunchi Jesusta kayllayaychi. Paymi
shuk  rumishina chaymantapas  wifiaypa
kawsayyu. Tukuy paypi sinchikukkunata
wiflaypa kawsayta kun. Mana chikanyanchu,
tukuy uras chasnalla sinchi Kkan. Achka
runakuna mana munashpankuna payta kirinata,
shuk vyapa chaniyu rumita mana alichu
nishpa wichuhukkunashina kanahun. Yaya
Dios shuk wasihuk runashina kashpan chay
runakunapa mana munashkankuna rumita
suma ali yapa chaniyu kan nishpa akllashka
wasinta kallarinanpa. > Amunchi Jesusta
kayllayashpaykichimi kankunapas rumishina
chaymanta wifiaypa kawsayyu tukushkankichi.
Yaya Dios rumimanta wasihukshina kashpan
kankunamanta wasinta rurahun Espiritunwa
kankunapi kananpa. Chaymantapas kankunata
yanapahun  uchaykichimanta  picharishka
paypa munashkanllata rurak saserdoteku-
nashina kanaykichipa. Saserdotekuna
wiwakunata Yaya Diosrayku rupachishpa
payta kushichipayanahun. Ashwan kunanka
kankuna Yaya Diosta yuyashpa kasushpa
agradesishpa kawsanaykichiwa kushichiychi.
Jesukristu Nukanchiranti wafushkanrayku
chaymanta Yaya Diospa puntanpi fiukanchirayku
tapushpan Yaya Dioska kawsayninchiwa payta
kushichihushkanchimanta rimanka ali kan
nishpa.

6 Yaya Dios fawpa Kkillkachishkanpi tukuy
rumikunata sinchikuchik rumimanta rimashpan

Na Jesukristumanta yachachirka imashnami

Nukanchirayku kananta. Kasna nin:

Rikuychi  Jerusalén llaktaynipi  wasinita
rurashpayni puntiru churasha shuk
rumita, maykanmi tukuy wasinita
sinchikuchik kanka. Chayka akllarishka
suma ali rumimi kan. Maykankunachari
paypi sinchikunahun, chaykunaka mana
chinkarinkakunachu nishpa.

7 Jesukristu chay tukuy rumikunata
sinchikuchik rumishina kashpan kankuna
paypi sinchikukkunarayku payka tukuymanta
yapa ali kan. Mana paypi sinchikukkunaka
shuk mana yachak rumimanta wasita
rurakkunashina kanahun, tukuymanta
ashwan ali rumita wichushpankuna mana
churashkankunarayku. Chaykunamanta Yaya
Diospa fiawpa killkachishkanpi kasna riman:
Shuk runa wasinta rumimanta rurashpan

tarawak runankunaka shuk ali
sinchi rumita mana munashpankuna

mayanpi churarkakuna mana alichu
nishpankuna. Chay rumitaka wasinta
rurak amuka akllashpan chay wasinta
tukuy rumikunamanta sinchikuchik rumi
kananpa churarka nishpa.

8 Chaymantapas riman:

Chay rumillatata tukushka maykanpimi achka
runakunaka takarishpa urmankakuna

nishpa.
Chay rumi nishkaka Jesusmi kan. Chay
takarishpa urmakkunashina kanahun

Jesusta mana munakkuna. Yaya Diospa

shiminta mana kasushkankunarayku wifiaypa
kastigarinkakuna. Chasna payta mana
kasukkuna kastigarinankunata Yaya Dios
Nawpamanta pacha fia rimarka.

9 Nukanchi Jesuspi sinchikukkunaka Yaya
Diospa akllashkan ayllun kanchi. Chay
tukuymanta suma atun apu Yaya Diospa
runankuna kanchi payta kasushpa tukuy
runakunata pay kikinta riksichinanchipa,
chaymantapas tukuy runakunarayku
mafananchipa. Yaya Dios apunchi kashkanrayku
tukuy uchanchikunamanta picharishka shuk

llaktamantalla runakunashina tukushkanchi.
Yaya Dios Amunchi tukushpan payllapa

kanchi. Chasna tukushkanchi Yaya Dios ali
yachak kananta, ali rurashkankunatapas tukuy
runakunata rimananchipa. Paymi fiukanchikunata
akllashka amsapishina kahushkanchimanta
paypa suma punchahllashina kahushkanta
riksishpana paywa pakta kawsananchipa.
10 Manara Jesukristuta kirik kashpanchira
nima imarayku valik runakuna kapayarkanchi.
Kunanka Yaya Diospa ayllun kanchi.
Chaymantapas manara Jesukristuta kirik
kashpanchira Yaya Dios fiukanchikunata pifiarishka.
Kunanka fiukanchikunata yuyashpan llakichin.

Imashnami Yaya Diosta mana kasuk runakuna
chawpipi kawsananchi tiyan

11 Munashkayni wawkinikuna paninikuna,
shuk allpamanta runakunashina shuk ratulla
kay allpapi kawsashpaykichi kankunata rimani
manana kankuna kikin munashkaykichita

rurashpa kawsanaykichipa. @ Chay mana ali
munanaykichika ali yuyaykichipa kuntranmi
kan. Shunkuykichipi makanakuhukshina
kanahun imashnashi winsinima nishpa. Chasna
kashpan mana alikunata ruranayashpaykichipas
ama ruraychichu. 12 Yaya Diosta mana
riksik runakuna chawpipi alita rurashpa
kawsaychi. Paykuna kankunamanta yanka
rimashpankunapas mana alita rurakkuna
kanaykichita, alillata rurashpa kawsaychi. Chay
alita rurahushkaykichikunata rikushpankunami
Yaya Dios paykunata shutipa ali kashkata
riksichinan uras payta kushichishpa kanku-
namanta rimankakuna chay wawaykikunaka
kan yanapashkaykirayku alita rurashpa
kawsashkakuna nishpa.

13-14 Chaymanta Amunchi Jesus munashkan-
rayku tukuy apukunata kasuychi. Allpaykichipi
kamachik tukuy apukunamanta ashwan
atun aputa kasunaykichi tiyan, chaymanta
tukuy paypa churashkan apukunatapas.
Kamachishkan kanahun tukuy millaypata
rurakkunata kastiganankunapa, tukuy alita
rurakkunata kushichinankunapa.

15 Yaya Dioska munan alita rurashpa
kawsanaykichipa, chay ali kawsanaykichiwa
shutipa kashkata mana riksinayak millaypata
rimak runakunata pinkachishpa chunllay-
achinaykichipa. 16 Yaya Dios kankunata
kishpichishpan kastigarina kashkaykichimanta,
kushilla kawsaychi imashnami kishpichirishka
runakunaka kawsanahun. Chasna kashpanpas
ama yuyariychichu Yaya Dios llakichiwashkan-

rayku tukuy munashkaynita atipani ruranata
nishpa. Ashwan kunanka tukuypi Yaya Diosllata
kasushpa kawsaychi. 17 Tukuy runakunamanta
kasna yuyarishpa kawsaychi Yaya Diospa
rurashkan valik runa masinikuna nishpa. Tukuy
kirik masikichikunata yuyashpa kawsaychi.
Yaya Diosta alita kasushpa kawsaychi tukuy
apukunamanta ashwan atun apumi nishpa.
Allpaykichipi kamachik atun aputa ali yuyaywa
kasuychi atun apumi kan nishpa.

Jesukristushina parisinanchimanta yachachin

18 Kankuna patronyu runakuna apuyu
runakunapas, chay kankunata kamachikkunata
ali yuyaywa kasushpa kawsaychi apuynimi
kan nishpa. Shuk kamachik ali shunku
kashpan shuk pifia kashpanpas chasnalla alita
kasushpa kawsaychi. 19 Kankunata yankamanta
parisichihushpankuna ali yuyaywa awantaychi.
Yaya Diosta kasuk kashkaykichirayku chasna
alita  awantashpaykichika  Yaya  Diosmi

kankunamanta kushikunka. 20 Kamachikkunaka
mana alita rurashkaykichimanta kankunata

kastigashpankunaka alimi kan. Chasnamanta

kastiganankunata parisihushpaykichika
liwita pagahukshinami kankichi. Alillata
rurahushpaykichipas kankunata yanka-

manta parisichihushpankuna ali yuyaywa
awantashpaykichimi  shuti  Yaya  Dioska
kankunamanta kushikunka. 21 Jesukristuka
alikunallata rurashpa kawsashpanpas parisirka
kankunarayku.

Yaya Dioska munan Jesukristupa pari-
sishkanmanta yachakushpaykichi kankunapas
yankamanta parisihushkaykichita payshina
alita awantanaykichipa. 22 Jesukristuka nima
shuk millaypata rurarkachu, nima shuk llullata
rimarkachu. 23 Pinkachishpankunapas mana
rantipashpa aynipayarkachu.  Parisichihush-
pankunapas mana manchachishpa rimarkachu
Yaya Dios paykunata rantipananta. Ashwan
tukuyta Yaya Diospa makinpi sakishka. Payka
yacharka Yaya Dios shuk puncha mana alita
rurakkunata kastigananta.

24 Jesukristu fukanchipa uchanchikunamanta
uchayu tukushpan pay kikinpa uchanmantashina
kruspi wafiurka. Chasna wafiuhushpan
Nukanchikunaranti Yaya Diospa kastigananta
parisirka. = Payka wafiurka fiukanchi manana
uchata rurashpa kawsananchipa, ashwan
Yaya Diospa munashkantana  rurashpa
kawsananchipa. Pay parisishkanraykumi
fNukanchikunaka  aliyachishka  tukushkanchi.
25 Nawpa kankunaka pantashka obehashina
kawsapayarkankichi. Kunanka Jesukristuta
kasuk tukushkankichina. Paymi kankunata
kuyran  obehakunata alita  kuyrakshina,
chaymantapas yanapan ali yuyaywa
kawsanaykichipa.

3

Warmiyukunata kusayukunata yachachin

1-2 Chasnallatata kunan kankunapas kusayu
warmikuna, kusaykichita kasushpa kawsaychi.

Kusaykichi Yaya Diospa shiminta mana
kirishpanpas payta alita kasushpa kawsaychi.
Chasnami nima imata rimashpaykichipas Yaya
Diosta kasushpa alita rurashpa kawsahushkay-
kichita kusaykichika rikushpan paypas Yaya
Diospa shiminta Kkirinka. 34 Ama suma
rikurinaykichita yuyarishpa kawsaychichu.
Ama yuyarishpa kawsaychichu imashnashi
chukchaynita ashwan sumakta alichaynima
nishpa. Nima vyuyarishpa kawsaychichu
imashnashi yapa chaniyu trahita churarishpa
suma yapa chaniyu wallkakunata anillukunata
churarishpa ashwan alita rikurinima nishpa.
Ashwan yuyarishpa kawsaychi imashnashi ali
shunkuwa ali yuyaywa runakunata yuyashpa
paykunawa kushilla kawsaynima nishpa.
Chasna kawsahushkaykichika shutipami valin
Yaya Diospa rikushkanpika, chaymantapas

nima ima uras tukurinkachu. 5 Chasnallatata
hawpa Yaya Diosta kasuk warmikunapas

ali kashkankunata rikuchirkakuna. Tukuy
shunkunmanta pacha Yaya Dios paykunata alita
kushichinanta kirishpankuna kusankunata alita
kasushpa kawsapayarkakuna. 6 Yaya rukunchi
wafiu Abrahampa warmin Sarapas kusanta
amuyni kamachiwak nishpa alita kasushpa
kawsapayarka. Kankunapas payshinallatata
kusaykichita kasushpa alita rurashpa kawsaychi.
Runakuna kankunata manchachishpa mana
alikunata rurachinayashpankuna mana
kasuychichu, nima manchaychichu. Chasna
alita rurashpa kawsashpaykichimi Sarashina
alita rurakkuna kankichi.

7 Kunan kankuna warmiyu karikuna, warmi-
kichipa yuyarishkankunata munashkankunata
musyashkankunata  yuyarishpa  asirtashpa
paykunawa alita kawsaychi. Warmikichi mana
kankuna karikunashina sinchi kanankunata
yuyarishpaykichi paykunata yuyashpa
kawsaychi. Chaymantapas yuyariychi Yaya
Dios warmikichita kankunatashina wihiaypa
kawsayta kushkanta kankunawa pakta siluma
kawsak rinankunapa. Mana chasna alita
warmikichiwa kawsashpaykichika Yaya Dioska
manami uyankachu mafiashkaykichita.

Alita rurashpa kawsahushpanchilla atipanchi
parisihushkanchimanta kushikunata

8 Manara kay killkashkaynita tukuchishpayni
kankunata kuti rimani: Shuk yuyayllawa kushilla
kawsaychi. Shuk runa masikichi llakiywa
kahushpan paywa pakta llakiriychi. Shuk runa
masikichi kushilla kahushpan paywa pakta
kushikuychi. Kirik masikichiwa yuyanakushpa
kawsaychi yuyashkaykichi aylluykichiwashina.
Chaymantapas llakichinakushpa kawsaychi.
Ama shukkunamanta ashwan yachak kanay-
kichita yuyarishpa kawsaychichu. ° Runakuna
kankunata  millaypata = rurashpankunapas
ama rantipaychichu. Shukkuna kankunata
millaypata rimashpankunapas ama millaypata
rimashpa ayniychichu. Ashwan paykunarayku
alikunallata ruraychi. Ali shimikunallata
paykunata rimaychi.  Yaya Dios kankunata
yanapashpa kushichichun nishpa paykunata
rimaychi. Yaya Dioska kankunata akllashka

alikunallata runakunarayku rurashpa paykunata

alillata rimashpa kawsanaykichipa, paypas

kankunarayku alikunallata rurananpa.
10 Chasnallatata fiawpamanta pacha killkarishka
kan:

Maykankunami kushilla kawsanayanahun,
chaymantapas unayta kawsanayanahun,
paykunaka mana millaypata, nima
llullata rimashpa kawsanankuna
tiyan. 11 Chaymantapas tukuy millaypa
ruranakunata  sakishpa  alikunallata
rurashpa kawsanankuna tiyan. Tukuy
atipashkankunata ruranankuna tiyan runa
masinkunawa kushilla kawsanankunapa.

12 Yaya Dios ali rurak runakunata kuyran,
chaymantapas mafiashkankunata alita uyan.
Millaypata rurak runakunata Yaya Dioska

pifiarin nishpa.
13 Kankuna tukuy wuras alikunallata
rurashpaykichika runakunaka manami

kankunata millaypata ruranayankakunachu.
14 Chasna alita rurashpa kawsashpaykichi
shuk runa kankunata millaypata rurashpan
ama llakirinkichichu. Yaya Dios kankunata
yanapashpan kushillami kankichi. Kankunata
manchachinayashpa  rimashpankuna ama
manchaychichu nima muspariychichu.
15 Ashwan tukuy shunkuykichimanta pacha
Jesukristu alillata rurak shuklla kankunata
kamachik kananta yuyarishpaykichi payllata
kasuychi. Runakuna kankunata tapushpankuna
¢imaraykutaya parisishpaykichipas Yaya Dios
kankunata tukuy parisinamanta kishpichinanta

kirishpalla kawsankichi? nishpa, kankunaka
ali shimikunawa paykunata ayniychi. 16 Ali
shunkuwa paykunata valichishpa rimaychi.
Alita rurashpa kawsaychi nima imamanta
shunkuykichipi rimay tukushka kanaykichipa.
Chasna kawsashpaykichi shuk runakuna
kankunamanta alita Jesukristuta kasushpa
kawsahushkaykichimanta llullashpa millaypata
rimashpankuna kikin rimashkankunamanta
pinkarinankuna tiyan. 17 Millaypata
rurashkaykichimanta parisishpaykichika mana
alita rurashkaykichimanta pagahukkunashinami
kankichi. Chayrayku Yaya Dios munashpanka
parisinaykichipa, ashwan alimi alita
rurashkaykichimanta parisinaykichipa.

18 Jesukristupas parisirka alita rurashkanman-
talla. Nukanchi mana alita rurakkuna kashpanchi
pay alillata rurak kashpan fukanchiranti
uchanchikunamanta  wafiushpan  parisirka.
Nawpa Yaya Dios rimarka runakuna tukuy
uchankunarayku wiwakunata wafiuchinankunapa,
rupachishpankuna uchankunamanta
llakichirishka kanankunapa. Kunanka
Jesukristuka chayta tukuchirka tukuy fiukanchi
runakunapa uchanchikunamanta pay kikin

shuk kuti wafiushkanllawa. Chasna fukanchiranti
wafhiurka Yaya Diostana riksishpa paywa pakta

kawsananchipa. Jesukristu runa kashpan
wafhurka.  Chaymanta wiflaypa kawsak Dios
kashpan kawsarimurka.

19 Pay  wiflaypa  kawsayyu  kashpan
aychanta sakishkanwasha rirka wafiushkakuna
watarishkashina kahukkunata yachachi-

nanpa. 20 Nawpa Noé kawsashkan uras
chay wahushkakunaka Yaya Diosta mana
kasushpachu kawsarkakuna. Noé atun

lanchata rurahushkanpi runa masinkunata
rimarka Yaya Diosta kasunankunapa. Yaya
Dios mana munashpan chinkarinankunata
unayta chaparka payta kasunankunapa. Mana
kasunayashpankuna tukuy allpata yakuwana
untachirka paykuna yakupi chinkarinankunapa.
Noé rurashkan lanchapi pusak runakunalla chay
atun untaymanta kishpirkakuna.

21 Yaya Dios chay pusak runakunata
yakumanta kishpichishkanka bawtisarinamanta
hukanchita yachachin. Mana bawtisarinchichu
aychanchita mayllananchipa, ashwan
bawtisarinchimi  tukuy  shunkunchimanta
pacha Yaya Diosta tapushpanchi tukuy
millaypa yuyayninchita anchuchinanpa alita
rurashpana kawsananchipa. Chasna bawtis-
arishpanchi yachanchi Jesus wafiushkanmanta
kawsarimushkanrayku fiukanchitapas wihiaypa
wafluymanta kishpichinanta. 22 Chay Jesusmi
siluma kawsak rishka. Yaya Dios payta
tukuymanta aputa rurashka. Chasna kashpan
tukuy angelkunamanta, tukuy supaykunamanta,
tukuy  apukunamanta, tukuy  yachayyu
kahukkunamantapas ashwan atun kamachik
tukushka. Yaya Diospa kuskan parti tiyahun
paywa pakta kamachinanpa.

4

Tukuy rurashkanchikunamanta Yaya Diosta

ayninanchi tiyan

1 Wawkinikuna paninikuna, Jesukristu
kay allpapi kahushpan atunta parisirka
Nukanchikunarayku. Chasna kashpan kankunapas
ama manchaychichu payshina parisinaykichipa.
Chasna parisishpanchimi manana munashunchi-
nachu millaypata rurashpa kawsanata. 2 Chasna
kashpan manana mana ali munananchikunata
rurashpa kawsashunchichu, ashwan kay allpapi
kawsananchipa pishihushkanpi Yaya Diospa mu-
nashkanta rurashpa kawsashunchina. 3 Unayta
millaypata  rurashpa = kawsapayarkankichi,
imashnami Yaya Diosta mana kasuk runakuna

kawsanahun chasna. Na chaylla kachun.
Tukuy millaypa munashkaykichita rurashpa
kawsapayarkankichi. Mana alita kawsak

warmikunawa karikunawa kawsapayarkan-
kichi. Yapakta mikushpa, upyashpa, machashpa
kawsapayarkankichi. Machanaykichipa, tukuy
millaypakunata shukwa shukwa ruranaykichipa
tantaripayarkankichi. Mana atipaypa millaypa
ruranakunawa diosninchikuna nishkaykichita
kushichinayashpa kawsapayarkankichi.

4Kunanka manana katinkichinachu millaypata
rurashpa Yaya Diosta mana kasukkunawa pakta.
Paykunaka ¢imaraykuta manana fukanchishina
ruranahunchu? nishpa mana asirtashpankuna
kankunamanta millaypata rimanahun. 5 Shuk
puncha Yaya Dios paykunata tapunka ¢imashnata
kawsashkankichi? nishpa. Chay uras tukuy
millaypa kawsashkankunata rimanankuna
tiyan. Yaya Dioska fiami tukuy runakunata

rurashkankunamanta tapushpa rimana
kahun, kawsahukkunata, wafiushkanmanta
kawsachishkankunatapas, pimi kastigay

tukunka, pimi kishpichiy tukunka nishpa.
6 Tukuy runakunata rurashkankunamanta
chasnalla tapunanpa tukuy runakunama
yachachikkunata kacharka. Chasna kashpan

wafushkakunapas kawsahushpankunara
paypa suma ali shiminta runakunata
kishpichinanmanta uyarkakuna. Yaya Dios

munarka kirishpankuna paykunatapas wifiaypa
kawsayta kunata paywa pakta kawsanankunapa.
Chasna kirishpankunami tukuy Yaya Diosta mana
kasukkunawa pakta wafiushpankunapas mana
tukurikta Yaya Dioswa kawsanahun.

Yuyanakushpa Yaya Dios kushkan yachaywa
yanapanakushpa kawsananchipa yachachin

7 Wawkinikuna paninikuna, kay allpanchika
Nami tukurina kahun. Chayta yuyarishpa alita
rurashpa kawsaychi tukuy shunkuykichimanta
pacha Yaya Diosta mafiashpa. 8 Tukuymanta
ashwan alimi mana sampayashpa alita
yuyanakushpa kawsashpaykichi.  Chayrayku
chasna yuyanakushpa kawsaychi. Chasna
kawsashpaykichimi  runakuna  kankunata
millaypata rurahushkankunamanta lla-
kichishpa kawsankichi. 9 Shukwa shukwa
pasyanakushpaykichi kushilla mana rimarishpa
wasikichipi kayanakuychi. 10 Yaya Dios fiukanchi
runakunata karan shukta yachayta kushpa
chikan chikanta atipachirka. Chasna kashpan
Yaya Diospa kushkan yachaywa yanapanakushpa

kawsaychi  chay  atipachishkanka mana
yanka Kkananpa. 11 Yachachihushpaykichi
rimaychi imashnami Yaya Dios rimanayahun
chasna. Runakunata yanapahushpaykichi
yachaynika ursaynika Yaya Diosmantami
nishpa yanapaychi. Imatapas rurashpaykichi
ruraychi, Jesukristu yanapashpan runakunaka
Yaya Dios atun ali kananta riksishpa payta
kushichinankunapa. Yaya Dioska tukuy uras
wiflayparayku manchariypa alimi tukuymanta
ashwan yachayyumi kan. Chayrayku tukuy
runakuna payta kushichishpa rimanahuchun
yapa ali tukuymanta ashwan yachayyumi kanki
nishpa. Chasna kachun.

Yaya Diosta kasukkuna parisinankunamanta
riman

12 Munashkayni wawkinikuna paninikuna,
kunan yapa  parisihushpaykichipas ama
yuyariychichu imaraykushi chasna parisihuni
nishpa. Nawpamanta pacha fia yachankichi
chasna parisinanchita shutipa Yaya
Diosta kasuk kananchita rikuchinanchipa.
Chayrayku chasna parisihushpaykichika ama
manchariychichu. 13 Ashwan Jesukristushina
parisihushkaykichirayku kushikuychi. Chasna
parisihushkaykichipi kushikushpaykichika
Jesukristu kuti shamushpan suma chuyahlla
kahushkanta rikuchishpa yapami kushikunkichi.

14 Jesukristuta kasuhushkaykichirayku
runakuna kankunata millaypata rimashpa
pinkachinayahushpankuna Yaya Dios kankunata
yanapashpan kushillami kankichi. Chasna



PUNTIRU PEDROPA KILLKASHKAN KILLKA 4:15xxiiPUNTIRU PEDROPA KILLKASHKAN KILLF

parisihushkaykichipi  kushilla  kashpaykichi
yachankichi Yaya Diospa suma tukuyta
atipak  Espiritun kankunapi kahushkanta.
15 Parisihushpaykichika chay parisina
kachun alita rurashkaykichimantalla.
Parisihushkaykichika mana kachun shuk runata
wahuchishkaykichimanta, = nima shuwashkay-
kichimanta, nima shuk millaypata rurashkay-
kichimanta  kastigay  tukushkaykichirayku.
Chaymantapas parisihushkaykichika mana
kachun shuk runakunapa rurashkankunapi
satirishkaykichimanta. 16 Jesukristuta
kasuk kashkaykichirayku parisishpaykichika
ama pinkariychichu, ashwan Yaya Diosta
kushichishpa agradesiychi Jesukristupa
runankuna tukushkaykichirayku.

17 Kunan Yaya Dioska fia kallarishka
millaypa rurashkankunamanta runakunata
kastiganata.  Puntiru fiukanchi wawankunata
kastigahun. Wawankuna kashpanchipas
chasna parisihushpanchi imashna atuntashi
parisinkakuna Yaya Diospa suma ali shiminta
Jesukristu  runakunata  kishpichinanmanta
mana kirikkunaka. 18 Yaya Diospa wawankuna
kashpanchipas parisishpara kishpishunchi.
Chasna kashpan imashnashi Yaya Diosta mana
kasukkunaka tukunkakuna. 19 Chayrayku Yaya
Dios munashkanshina parisihushpanchi, akuychi
alikunallata rurashpa, tukuy shunkunchimanta
pacha Yaya Diospi sinchikushpa kawsashunchi
kasna nishpa: Yaya Dios fiukanchita yuyashpan
rurashka. Tukuyta atipak kashpan fiukanchita
alita kuyran. Shiminta paktachik kashpan

Nukanchita kishpichinkami.

S

Pedro kirikkunata sinchikuchik wawkikunata,
kirik musukunata, tukuy kirikkunatapas kunan

1 Nuka kankunashina kirikkunata sinchikuchik
kashpayni kunanka kankuna chaypi kirikkunata
sinchikuchik wawkikunata kunashpa rimani.
Jesukristu parisishpa wafiushkanta rikushkaynita
rimak kani. Chaymanta Jesukristu kuti
shamushpan suma chuyahlla atun yachayyu
kahushkanta rikuchishpa fiuka kankunawa pakta
Jesukristushina suma chuyahlla ali yachayyu
tukushunchi. = Chasna kashpanmi kankunata
rimani. 2 Tukuy Yaya Diosta kasukkunata
kuyraychi alita obehata kuyrakkunashina.
Yaya Dios kankunata churashka kirik
wawkikunata panikunata kuyranaykichipa.
Tukuy  shunkuykichimanta pacha nima
maykan kankunata kamachishpanpas alita
paktachiychi. Chaytami Yaya Dioska munan.
Mana  paykunata  kuyraychichu  kullkita
munashpa, ashwan tukuy shunkuykichimanta
pacha kuyraychi. 3 Paykunarayku ama kaychichu
shuk kamachik apushina. Ashwan alita rurashpa
kawsanaykichiwa yanapaychi, rikushpankuna
paykunapas alita rurashpa kawsanankunapa.
4 Chasna paykunata alita kuyrashpaykichi
tukuy kuyrakkunamanta alita kuyrak Jesukristu
shamushpan kankunata kushichinka. Suma
chuyahlla kawsananpi yaykuchinka chaypi
wiflaypa paywa pakta kawsanaykichipa.

> Chaymanta kankuna musukunata rimani.
Kankuna kirikkunata sinchikuchik wawkikunata
kasushpa kawsaychi. Tukuy kankuna shukwa
shukwa kasunakushpa kawsaychi. Nawpa Yaya
Diospa killkachishkanpi riman:

Yaya Dioska chikninmi paylla yachakshina
kanayak runataka. Payta runakunatapas
yuyakkunataka yuyashpanmi yanapan
nishpa.

6-7 Chasna kashpan tukuyta atipak Yaya Diosta

yuyashpa, tukuypi agradesishpa, ali yuyaywa ka-

suychi. Tukuy imamantapas yuyarishpa mus-
parishpa kahushkaykichita Yaya Diosta rimashpa
makinpi sakiychi. Paymikankunata yapa yuyash-
pan yanapanka. Chasna kawsashpaykichimi

Yaya Dioska pay munashkan uras kankunata

kushichishpa atunyachinka.

8 Tukuy wuras sumakta yuyarishpa karan
shuk  kuyrariychi mana  ruranaykichipa
nima  rimanaykichipa mana  alikunata.
Kuntraykichi supaykunapa apunka kankunata
llullachishpa Yaya Diosmanta anchuchinayashpa
kawsan, imashnami shuk puma kantashpa
yarkaywa mikunata maskahukshina. 9 Tukuy
shunkuykichimanta pacha mana sampayashpa
Jesukristupi sinchikushpa supaykunapa apunta
mana kasuychichu.  Na yachankichi mana
kankunalla chasna parisihushkaykichita. Tukuy
allpapimi  fiukanchi  kirik masikichikunaka
chasnallatata parisihunchi.

10 Shuk ratu parisishkaykichiwasha
Yaya Dios kankunata fia aliyachishkanta
sumakta paktachinka. Paymi kankunata

sinchikuchinka mana sakishpa payllata kasushpa
kawsanaykichipa. Chay Yaya Diosmi fiukanchita
yuyashpan llakichin. Paymi fiukanchita akllashka
kawsananpi  yaykunanchipa, wiflayparayku
Jesukristuwa tantachishpan payshina suma
chuyahlla atun yachayyu tukunanchipa.
11 Yaya Dios tukuymanta ashwan atun ali
yachayyu kashpan paylla tukuyta wihayparayku
kamachichun. Chasna kachun.

Pedro saludan kirik masinkunata

12 Kay alita Jesukristuta kirik wawki Silvanota
killkachishpayni kay killkastuta kankunarayku
kachani. Kaywa munani kankunata
sinchikuchinata chaymantapas yuyachinata
Yaya Dios kankunata parisihushkaykichipi
yanapashkanrayku shutipa llakichik kananta
riksishkaykichita. Chayta yuyarishpa nima imata
manchashpa sinchikuychi.

13 Babilonia llaktapi Jesukristuta kirikkuna
kankunata saludanahun. Paykunatapas
kankunatashina Yaya Diosmi akllashka paypa
wawankuna kanankunapa. Chaymanta
wawaynishina kahuk wawki  Markuspas

kankunata saludan. 14 Shukwa shukwa
yuyanakushpa saludanakuychi yuyashka

aylluykichiwashina. Tukuy kankuna Kristuta
kirikkuna shuk yuyayllawa kushilla kawsaychi.
Chayllata killkachishkani.Wawkikichi turikichi
Pedro

